
      П Р Е Д Л О Г


   за примена на дел од Законот за данок на додадена вредност


Здружението на хемиската индустрија предлага земјоделската фолија, за која е предвидена повластена даночна стапка од 5%,  при увозот да се оданочи со стапка од 18% а повластената даночна стапка да се примени при проджбата.

Согласно овој предлог, сите видови фолии при увозот би се оданочиле по стапка од 18% додека при продажбата тие со повластена даночна стапка би се продавале со 5% ДДВ.  На тој начин, при барањето за повратот на данокот на додадена вредност, стопанските субјекти  би морале да ја прикажат документирана продажбата од која може да се контролира дали увезениот производ се користи во земјоделието. 

На овој начин ќе се намали можноста да производите кои се употребуваат во земјоделие и се со стапка на ДДВ од 5%, а кои имаат примена и во други дејности каде што се оданочуваат со 18%  се злоупотребат. 
Со ваквата примена на делот на Законот за данок на додадена вредност би се оствариле следните реални придобивки:

· намалување на цените само на земјоделските производи

· ставање во рамноправна положба на проиводствените со трговските фирми

· овозможување на целосно прикажување и плаќање на ДДВ 

· намлување на нелојалната конкуренција 

· трговците би биле стимулирани да купуваат фолии не само од увоз туку и од домашни произодители

Пример во поткрепа на Предлгот:

Полиетиленската фолија може да се употребува во земјоделието како фолија за заштита на растенијата но истата има примена и како амбалажа за пијалоци, во градежништвото, индустријата и др.

Увезената фолија за земјоделие, со платен данок на додадена вредност по стапка од 5% доколку потоа се пласира за другите намени (градежништво, амабалажа и сл) го нарушува пазарот со тоа што истата е со цена пониска за разликата во ДДВ од 13%. 

Доколку  целата фолија што доаѓа од увоз се оданочи по стапка од 18%,  а се изврши поврат само со приложување документи дека истата е продадена на фирми од областа на земјоделието, замјоделските аптеки и индивидуалните земјоделци, ќе се ограничи можноста за пласирање на фолијата увезена со повлстена стапка и за други намена по пониска цена.

Како резултат на вака неповолните состојби производителите на полиетиленска фолија забележуваат пад на производството и  до 50% во однос на периодот пред донесување на измените на законот за ДДВ. Од друга страна, увозот на полиетиленска фолија со 5% ДДВ во изминатите три години  покажува тенденција на пораст, односно од 2,6 милиони кг во 2007 година увозот во 2009 година порасна на 3,2 милиони кг. 
Здружението цени дека  предложениот начин на плаќање на данок на додадена вредност при увоз на политетиленската фолија  е во склад со заложбите на Владата на РМ за намалување на сивата економија и нелојална конкуренција, но и правилно прибирање на средства по основ на данок на додадена вредност.

